قيل: 

شريط : " ماما ... أحبك "

بسم الله الرحمن الرحيم

 الوجه: A

نشـــيد: أوغ أوغا

   أوغ أوغ أوغــا / أوغ أوغ أنكغــا / أنكغا أبّـا أبـّا

       - قول لبابـــا   / أنـتَ بــابــا / أنــا حبَّـك

قول لمامـــا /   أنـتِ مــامــا/ أنــا حبِّـك

       - والصـبي راح لأمــــو    وفي حـدّا مـرت عـمو  

  أجـت لتضمّــــــو   أشّـــر عـــاتمّــو
          طــالعلــو سنّـــين    وقبلـن طلعـــو تـنين

          وقلنـــــــا 1 - 2    بوســــة عالخدّيــن

        - شو نـاعم شعرك يـا زغير    وبحبــك أكـتر بكــتير

           وقلنـــــــا 1 - 2    بوســــة عالخدّيــن

       -  قــول لجـدّك جــدو     من شــعرو مـا تـشدّو

           حبــك هــو وبــدو    بســـرعة تقــلو أوغ

          أوغ أوغ أنكغــــــا    أنكغـــا أبــا أبــا 

        - قــول للتــيتا تــيتا     أنــت قـــمر بيــتا 

           مـن عبكـــرة جيــتا    حــتى تــــقلا أوغ 

          وقلنـــــــا 1 - 2    بوســــة عالخدّيــن

· البنــت الجـايي  / شــو محـلايي / بيضـا متل الفـل

  توبــا منقــط / شــعرا ممشـط / بيحبـوها الكــل

 بتغــــــني أوغ أوغ      وبتنـــــادي أوغ أوغ

 وقلنـــــــا 1 - 2     بوســــة عالخدّيــن 

نشــــيد: مرة حمامة بيضا صداحة

- مـرة حـمامة بيـضا صدّاحـة      طارت برياحـة من فـوق الواحة 

شـافت في بـركة مي زغيــورة      ونـملة رح تغـرق مـنّا سـبّاحة 

- بسـرعة الحمـامة نزلـت تتعينا       بمنـقارا حمـلت عـودة من الكينا 

مـدّتها متـل الجسـر العلمــينا       وطلـعت النمـلة وشعرت بالراحة 

- والنمـلة قـالت شكرًا يا رفيقة        لـولاك هـلق كـنت غريقــة 

أنـت نفعتيـني بوقـت الضيـقة        الحـمامة فرحـت رفّـت بجناحا 

- مـرة الحمـامة تعبـت بالعالي         نزلـت وارتاحـت بـين الدوالي 

شـافا الثعلـب النـاطر ليــالي        نـوي يصـطادا ويـزيد جـراحا 

- حسّـت النمـلة بالخطر الجايي         عقـصتلو إجـرو وعـوّى تعوايي

الحمـامة طـارت فـوق مهنايي         تهنـت النمـلة وزادت أفــراحا 

مسرحية اسقبال الحجاج

الراوي: "هذه القصة عملت من باب الفرض والتقدير، لإتصال الجو الجميل الذي يحدث عند استقبال الحجاج الكرام ..." 

( صوت طبول وهيصة وأناس يزغردون ويصفّقون استقبالاً لبعض الحجاج: امرأتين ورجل يحملون متاعًا ويلبسون الأبيض والخضر ...) 

نشــــيد: طلـوا الحجـاج

     - طلـوا الحجـاج      بــالأبيـض يـا ميـت أهــلا 

     وفـواج فــواج       نــــورن بـالخير تجــــلّى 

     - تـركوا الأوطان       وأحبــــابن والقــــرايب 

     وبعــــون الله       وصــــلوا تــيأدوا الـواجب 

     صفـوا النــيات       وكــل واحــد قلـبو دايــب 

     يـا نيــــالن       كـــل واحــد جايــي محلّى 

     - بزيـنة ودفوف        منعــبر عــن فرحتـــــنا 

     لـما منشــوف        يلــــي زاروا كعبتـــــنا 

     وزاروا المخــتار        طــــه الــهادي قـــدوتنا 

     بــالمديـــنة        يــــا ميـة أهـلا وســـهلا

أبو أحمد: أهلا وسهلاً بالحاج أبو عمر، الحمد لله على سلامتك وسلامة أخواتك الحاجة فوزية والحاجة مريم، تقبّل الله طاعاتكم .

الحاج أبو عمر: غفر الله لنا ولكم يا أبو أحمد، وعقبالك إن شاء الله . 

أبو أحمد: ءامين، كيفك يا أختي إن شاء الله بخير ؟ 

الحاجة فوزية : بارك الله فيك يا أبو أحمد، صدّقني، تمنينا لكل المحبّين يكونوا معنا بالحجاز، وبمكة وعرفات والمدينة المنورة يا سلام، يا سلام .

الحاجة مريم: يعني مهم جدًا يا أبو أحمد إنو الواحد قبل ما يروح تيأدي فريضة الحج إنو يتعلم الأحكام من أهل العلم . 

أبو أحمد: كيف لكن، هيك تعلمنا من جمعية المشاريع وهيك المظبوط.

الحاج أبو عمر: الواحد منا بيترك أهلو ومالو وعملو وبيتحمل تكاليف ومصاريف وتعب، وآخر شي بسبب الجهل ما يتم العمل على أصولو؟ كيف هيدي؟ الحمد لله نحنا تعلمنا قبل ما نروح .

أنشودة: مهم كتير مهم كتير

الحاج خالد:      مهـم كتير مهـم كتير          إنو تعلمـنا الأحـكام 

                   وطبّقـنا تعلـم وتدبير           بكـل رعـاية وإهتمام 

                - للحـج مـنعرف أركان         هـي ستـة يا خـلان 

                   أولـها هو الإحــرام          ومعـناتو لهيـدا الكلام 

              الإحرام نيـة الـدخول في النسـك

                - والـتاني الوقفة بعرفـات        بالتاسـع من ذي الحجة 

الأولاد والمجموعة: شو حلوي هالمعلومـات        كـلا إيـناس وبهجـة 

الحاج خالد:      والتالـت هو الطـواف          بالبـيت الحلو الأوصاف 

الأولاد والمجموعة: عم نسمعك عم نسمعك        شو حلوي هالقعدة معك 

الحاج خالد:     والمطلوب من يلي حيطوف        يـحط الكعـبة عشمالو 

                  ويمشي بالشكل المعـروف        حـولا سبـعة نيــالو 

الأولاد والمجموعة: شو الركن الرابع يا عمّ         بكلامــك عــم نهتم 

                   - الرابع نسعى يا إخوة         بـين الصفــا والـمروة 

                    سبــع شـــواط        ومنـــتهنى ونــتقوّى 

الأولاد والمجموعة: وهلق خامس الأركان         شـو هــو؟ قلـبي لهفان 

                    والخامس تقصير الشعر         أو حلقـو كــلو أكـيد 

                    لكن وقتو بعد النصف         الأول مـن ليــلة العـيد 

الأولاد والمجموعة: ويـا مزيّن هالمجالـس        شـو هـو الركن السـادس 

                 - الركن السادس يا خلان       نرتّب معـظم هالأركـان 

                     وبتمنى تكـونوا فهمتوا      وانـسريتوا  بهالبـــيان 

الأولاد والمجموعة: انســرينا انســرينا     وبهـــالعلم اهتميــنا 

                     العلــم الديني مبارك      وبــالبركة تحلّيـــنا 

بنت: وأنا حابّة عبّر عن فرحتي لأنو مبارح رجعوا بابا وماما من أرض الحجاز وخبّرونا شو صار معهن وكيف زاروا المدينة المنورة اللي مدفون فيها سيدنا محمد صلى الله عليه وسلم : 

نشـــيد: رجعت إمي مع بيي

     - رجعـت إمـي مـع بـيي      مــــن أرض المديـــنة 

     وألقــوا فيــها التــحية       وشــــعروا بالســكينة 

     - جابــوا معهن أشيـا كتير       أكتــــر مـا بتصــوّر

     طاقيــات بكيـس كبــير      شــي أبـيض شي أخضــر 

     ومســابح فيــهن عبـير       مســك وطيــب وعنــبر 

     وهــدايا وتمــر وبـخور        مـــن أرض المديــــنة 

     - فــاتوا وشــافوا هالمقام       والمصـــــــطفى زاروا 

     وكـان مــنوّر يـا سـلام       وعـــم تلمــع أنــوارو 

     والــزوار ألـوف ألــوف       نيــالـــــــن زوّارو

     يــا ريت نسـافر ونشـوف       أرضــك يـــا مــدينة 

 أبو أحمد: بارك الله فيك يا قمورة ، يا حاج أبو عمر قلي شو هو شعورك أنت وعم بتودّع طيبة مدينة الرسول صلى الله عليه وسلم ؟ 

أبو عمر: شو بدي احكيلك يا أبو أحمد، عم ودعها وكأنو تارك فيه قلبي ماشاء الله ودموعي تكرج خاصة إنو أنوار طيبة كانت بتتلالى بالليل وصرنا نتذكر هيديك الأنشودة اللي بتقول: 

محلاك طيبة بالليل، وأنشدناها كلنا وقلنا ... 

نشــــيد: محلاك طيبة بالليل

    - مـحلاك طـيبة بالليــل        بـــأنوار محــبوبي 

      يا طيبـــة بأعطار الليـل       هادينــا بتفوحـــي 

    - يا زائــر قبر المختـــار      دخل عيونــك لا تنسى 

     سـلامي لطــه العدنـاني        وعندو همومك رح تنـسى 

    - قولوا لطـه يداوي قلـبي         وعيـوني اللي بكيـــاني 

      مشتــاقة شوفك يا زين          ولـو مـرة فمنـــامي 

أبو أحمد: ونحنا تأثرنا يا أبو عمر، وقبل ما نوصّلكم على البيت بدنا نذكركم إنو الرسول صلى الله عليه وسلم قال : [ اللهم اغفر للحاج ولمن استغفر له الحاج ] فاستغفر لنا وقلنا: غفر الله لكم . 

الحاج أبو أحمد: غفر الله لنا ولكم ، والحمد لله على هالنعمة . 

( إعادة أنشودة استقبال الحجاج مرة ثانية . طلوا الحجاج ... )

  الوجه:B

الحطاب والسنجاب

الأم: عجب عجب عجب عجب      ويـن الخشـب ويـن الخشـب 

جمـعة مضـت مـا في شـغل       يـا بو الوفـا ويـن الـحطب؟ 

أبو الوفا: عـالبرد اللـي بـرا         مـا في شـي بالـــــمرة 

ورح يجــينا العيـــــد        وحالتــــنا شـو مـــرّة 

- بـدنا نجيــب تيــاب         لـــولادي الأحبـــــاب 

ويفــرحوا بـــــالعيد        يـــلي عــــــالابواب 

الأم: تــوكل عـــلى الله        فالخـــير بتلقــــــاه 

وبـــالهادي توســــل        همــــك بتنـــــساه 

أبو الوفا: توسـلت بطه الحبيب        لله المــــولى المجــــيب 

إنو يتحـــسن هــالحال        وتـتيسّر وتيــاب نجـــيب 

الأم: ونــوفي الـــديون        وهــــالكرب بيــــهون 

إن شـــاء الإلـــــه        ويــــتهنى المــــحزون 

أبو الوفا: قوموا هلـق حتى ننام         بســرعة يـا ولادي قـوام 

إجــا الليــل وعتــماتو        وبســرعة عـم الظـــلام 

ويقول الراوي: وبينام أبو الوفا وزوجته متوكلين على الله تعالى وبنص الليل بيطلع صوت خربشة جايي من جهة المطبخ بتقوم المرا فزعانة وبتفيق أبو الوفا وبتقلو: 

الزوجة: يا أبو الوفا قوم، لعلوا حرامي فايت لعنا .

أبو الوفا: حرامي؟ وشو بدو يسرق، مافي عنا لا دهب ولا شي محرز.

الزوجة: ولك قوم، الصوت جايي من المطبخ .

( يقوم الرجل بسرعة ويمضي وقت قصير ويأتي راكضًا ويقول: 

أبو الوفا: تعي شوفي يا مرة تعي شوفي . 

ويقول الراوي: وبيفوتوا أبو الوفا ومرتو على المطبخ عاللس اللس فبيشوفوا سنجاب ضاهر من الحيط وحامل قطعة دهب فيقول أبو الوفا: شايفي صار جايب شي 5 قطع دهب من جوات الحيط انطري شوي وعدي معي ..تعد مع زوجها 6، 7، 8، 9، 10 ) 

فيقول الرجل: شوفي شوفي عم بينطنط فوق الدهبيات ويلعب فوقهن، الله أكبر إجا الفرج شوفي رجع حيفوّت الدهبيات من مطرح ما جابهن ( فيطرد الرجل السنجاب ويقول روح يا سنجاب روح تعي يا مره لنجمع الدهبيات، ما شاء الله . 

المرأة : قولك من وين جابهن ؟ 

الرجل : والله ما بعرف، فيقي الأولاد وهلق منعرف 

الراوي: وبتفيق الأم اولادها وبيجوا عند أبوهن اللي بيقلهن بدنا نكسر هالحيط يا ولاد عشان نعرف شو القصة . 

الأب والأم والأطفال يغنون: 

أنشودة: جيبوا المعول والمنكوش

الأب:      جـيبوا المعـول والمنكـوش      جـيبوا مهـدة مع شاكوش 

             بـدي أحفــر تأعــرف     قصـة هـالدهب المنقوش 

الأم:        عجب عجب عجب عجب        بعـد الحطب إجـا الدهب

الأولاد:    حـــــمدًا لله المنعـم       حمـــدًا لله المنعـــم 

حمــــدًا لله حــــمدًا لله

الأب:      مبـين علــيّ صنـدوق         لكـنو مهـري ومخـزوق 

            مـدوا إيديـكم يـا ولاد          قلبي من الفـرحة مخفـوق 

الأم: شوف يا أبو الوفا الصندوق في شقفة جلد وعليها كتيبة 

أبو الوفا: مكتوب بالعربي اسمعوا شو مكتوب: 

أنا أم عفيف خانم( هيدي ستها لأمي) حطيت هالدهبيات بهالصندوق لإنو جايي العدو علينا حتى ما ياخدهن وهني لاولادي ولاولاد ولادي من بعدي.

الأم: يعني هول الدهبيات إلك يا أبو الوفا أنت وولادك ما في غيرك بعيلتك. 

أبو الوفا: معك حق يا مرتي والحمد لله اللي فرّج كربنا وهلق صرنا منقدر نجيب تياب وأكل لاولادنا حتى يعيدوا .

نشـــــيد: يلي بيصبر لله

     - يلــي بيصــبر لله     بيــسعى يرضـي مولاه 

     رح بـيلاقي التكــريم     وأجــر كبـير بـيلقاه 

    - بعــد الصبـر تهنينا      وعــالخيرات تلاقــينا 

     وزاد الســعد حوالينا      كــلو بــــإذن الله 

نشـــيد: الوصلة الآسيوية

-  بشرق وغرب شمال جنوب/ إيدين تلاقت وقلوب/  على حب الله وطه /  ودين الإسلام المحبـوب

- أنا صيني أنا صيني/ وإسلامي يعلّيني/ أهنيكم أحييكم/ بشـوقي للمحـبين
- أنا أندونيسي هائم/  بأبي الزهرا والقاسم/ بالإسلام أنا أعتز/ رغم المبغض واللائم

- من الشعب الباكستاني/ أنا إسلامي مقواني/ وعقيدتنا أن الله / أحد ليس له ثاني

لا يشـــبهنا عزّ وجــلّ    /  وأنـــا هــذا إيمــــــــاني

- من العراق جايبة تهاني / لكل واحد مسـلم لبناني/ عـالإسلام يا أخي تجمعنا/  

                         وحب المختار العدناني

- يمـنية أنا يـمنية /  من الأمـة الأسـلامية / قلبي معلّـق بالإســـلام /

                         بـالهادي ضـيّ عينيّ

ويقـــــيني أن الرحــمن /  لا يوصــف بالكيفيــــــــة 

- من فلسطين المحتلة /  جيت وصوتي رح عليّ / وقول أنا مسلم ما اخشى حدّ/

                         من الأعدا مهـما قلي                          

- أنـا مـواطن أردنــي/  وبإسـلامي أعتـني /حبـك يا طـه في القلب /  

                      عن نهجـك ما انثـني
- آمنت بـأن ربنـــا  /  منزه عـن مـسكنِ /  وهكــذا اعتقـادنا  /

                       سـبحانه الرب الغـني

- سـورية أنا ســورية  /  أنا مسلمة أنـا عربية /أحببــت الله السـلام  /     

                        وجميع الرسل الكـرام 

مــن قــد جـاءوا بالإســـلام

نشــــيد: رشينا الزنبق 

  - رشيـنا الزنـبق رشيـنا الفـل     يـا ميـة أهـلا وسهـلا بالكل  
     أنـا لبـناني أنـا مشـــاريعي     أنا مسـلم على الـخير بــدل 

    - والوحـــدة الإســـلامية      مـن أهـداف الجمــــعية 

     يـا رب اجمــع كلمـــتنا      عــلى السنــة النبـــوية

نشــــيد: الأشهر الهجرية

- العــام الهجـري 12 شــهر     معــروفة عــاطول العـــمر 

الــمحرّم الأولانـــــــي    وصـــفر اللــي بعـدو التـاني 

- ومــن بعـدو ربــيع الأول      مـــولد هــادينا المرســـل 

وربــيع الآخــر بعــــدو      هنـــي شهــور بيـــنعدوا 

- ثــم جمــادى الأولـــى      كلمــة حلــوي منقــــولا 

ومــع جمــادى الآخـــرة       الحفـــلة صــارت فــاخرة 

- ورجــب بــيجي بالإبهاج        بــالإسـراء وبـالمعــــراج 

ومــن بعـدو بـيجي شعبـان       بيــتحفنا بعــدو رمضـــان 

- وبيــطل عليــنا شــوال       وعيــد الفـطر لكــلو جمـال 

وبعــدو ذو العــقدة بـيظهر       وبعــدو ذو الحـجة الأنـــور 

هـــالأشهر الهــــجرية         احفظــها بتكســب يــا خيّ   

( إعادة أنشودة أوغ أوغ أوغا .....  )

